
NË EMËR TË POPULLIT 
  

GJYKATA THEMELORE GJAKOVË-DEGA MALISHEVË, Divizioni penal, me 
gjyqtarin Lulzim Paçarizi, si dhe me sekretaren juridike Behije Karaçica, në çështjen 

penale ndaj të akuzuarit B. Z., për shkak të veprës penale të pengimit të personit zyrtar 
gjatë kryerjes së detyrave zyrtare nga neni 409 par.1 të KPRK-së, ndërsa sipas aktakuzës 
PP.nr.171/15  të dt.22.05.2015,  pas mbajtjes të shqyrtimit të dytë të dt.12.09.2017, në 
prezencën e prokurorit të shtetit Dëshira Jusaj dhe të akuzuarit B. Z., e gjykata me dt. 
14.09.2017,  merr këtë: 
  

A K T G J Y K I M 
  

I AKUZUARI: B. Z. nga i ati H. dhe e ëma M. e lindjes L., i lindur me dt...., në 
fsh.T. komuna e Malishevës, ku jeton në fshatin N. (F. i R.), me nr.lnj....., shqiptar, 
shtetas i Rep. të Kosovës, i martuar, i ati i 4 fëmijëve, ka të kryer shkollën e mesme, 
punëtor, i gjendjes së dobët ekonomike. 
 

Ë   S H T  Ë        F A J T O R  
   

Për shkak se, me datën 17.02.2015, rreth orës 19:50 h, në parkingun e Marketit 
‘’K.’’ në Malishevë, pasi që patrulla policore kishte dal në vend të ngjarjes për shkak të 
aksidentit i cili kishte ndodhur në rrugën ‘’Adem Jashari’’, në Malishevë, në të cilin 
ishte involvuar edhe vet i akuzuari, i cili fillimisht ka refuzuar të jep dokumentet e 
kërkuara, e më pastaj, tenton të pengojë personat zyrtar në kryerjen e detyrave zyrtare, 
duke ju drejtuar dhe kanosur me fjalët ‘’veç nëse më qoni me forcë dhe të lidhur se 

përndryshe nuk ju vij në stacion’’ ku i akuzuari i ka sharë dhe ofenduar edhe palën 
tjetër të përfshirë në aksident. 

Me çka ka kryer veprën penale të pengimit të personit zyrtar në kryerjen e 
detyrave zyrtare të paraparë me nenin 409 par.1 të KPRK-së. 
          Andaj gjykata konform nenit 4, 6,7, 41, 42, 46, 49, par.1 pika 1.1,50,51, par.4, 52 dhe 
73 të KPRK-së si dhe nenit 365 të Kodit të Procedurës Penale të Kosovës të njejtin e: 
 

 
G J Y K O N 

  
-  Me dënimin me burgim në kohëzgjatje prej 3 (tre) muajve, të cilin dënim është 

i obliguar që ta vuaj 15 ditë pas plotfuqishmërisë së këtij aktgjykimi. 
 

Në bazë të nenit 47 të KPK-së, pasi që gjykata ka caktuar dënimin me burgim në 
kohëzgjatje prej 3 (tre) muajve, i pandehuri B. Z. ka dhënë pëlqimin që dënimi me burg 
t’i zëvendësohet me dënim me gjobë. 
 

Në bazë të nenit 47 lidhur me nenin 46 par.3 të KPK-së, gjykata të njëjtit ia 
shqipton 

DËNIMIN ME GJOBË 
  

Ashtu që e dënon me dënimin me gjobë në shumë prej 500 (pesëqind) euro, të 
cilin dënim është i obliguar që ta paguaj në afat prej 15 ditësh nga dita e 
plotfuqishmërisë së këtij aktgjykimi. 

Në qoftë se dënimi me gjobë nuk mund të realizohet konform nenit 46 të KPK-së, 
i njëjti do t’i zëvendësohet me dënim burgimi në kohëzgjatje prej 3 (tre) muajve. 

Obligohet i akuzuari në emër të paushallit gjyqësor gjykatës t’ia paguajnë 
shumen prej 20 euro, ndërsa shpenzime të procedurës penale nuk ka pasur. 

Të gjitha këto në afat prej 15 ditësh nga dita e plotfuqishmërisë së këtij 
aktgjykimi, në të kundërtën ekzekutimi do të bëhet me detyrim.  
 

A r s y e t i m 
  

PTH-Gjakovë me aktakuzën PP.nr.171/2015 e dt.22.05.2015, e ka akuzuar B. H. 

Z.,  për shkak të veprës penale pengim i personit zyrtar në kryerjen e detyrave zyrtare 
nga neni 409 par.1 të KPRK-së, duke i propozuar gjykatës që pas vlerësimit të dhe 
administrimit te  gjitha provave, ë akuzuarin ta shpall fajtor dhe ta dënoj në bazë të 
ligjti.  
     

Gjykata ka  mbajtur  seancën e shqyrtimit të dytë me dt. 12.09.2017, ku prezent 
kanë qenë përfaqësuesi i akuzës,  prokurori i shtetit Dëshira Jusaj si dhe i akuzuari B. Z., 
andaj ka pasur kushte për mbajtjen e shqyrtimit  të dytë.  

 
Pas leximit të aktakuzës në seancën e shqyrtimit të dytë gjykata është bindur se i 

akuzuari e ka kuptuar aktakuzën, i është dhënë mundësia që të deklarohet për 
pranimin ose mos pranimin e fajësisë.  
 
            I pandehuri B. Z. deklarohet i fajshëm për të gjitha pikat e akuzës, duke shtuar se 
më vjen keq për rastin i cili ka ndodhur, deklaroj se ky ka qenë rasti im i parë që kam ra 
ndesh me ligjin, andaj kërkoj nga gjykata që t’i merr parasysh të gjitha rrethanat 
lehtësuese, meqenëse jam mbajtës i familjes, po ashtu nga kjo kohë ndiej keqardhje për 
rastin i cili ka ndodhur, po ashtu tani nuk kam ndonjë raport të keq me zyrtarët policor, 
ku shihem dhe kontaktoj me ta.   
           
           Pas deklarimit të akuzuarit B. Z.  për pranimin e fajësisë, gjykata kërkoj qe 
mendimin e vet ta jep prokurori i shtetit. 

             
          Prokurori i shtetit  Dëshira Jusaj jep mendimin se pranimi i fajësisë mbështetet në 
provat që gjenden në shkresat e lëndës, dhe meqenëse i akuzuari e pranoj fajësinë, me 
rastin e shqiptimit të dënimit gjykata t’i ketë parasysh të gjitha rrethanat lehtësuese dhe 
rënduese, dhe i akuzuari të shpallët fajtor dhe të dënohet sipas ligjit. 
 

Pasi që i akuzuari e pranoj fajësinë gjykata nuk u lëshua në procedurën e 
provave e kjo në pajtim me nenin 326 të KPRK-së, pasi që gjykata vlerësoj se pranimi i 
fajësisë nga ana e të akuzuarit është bërë në pajtim me dispozitat ligjore  dhe se 
 



3 
 
gjykata  ishte i bindur se i akuzuari i ka kuptuar të gjitha pasojat eventuale mbi 
pranimin e fajësisë, për çka edhe gjykata pranoj pranimin e fajësisë nga ana e të 
akuzuarit. 
 

Gjykata vlerëson se i pandehuri e kuptoj natyrën dhe pasojat e pranimit të 
fajësisë, pranimi i fajësisë bëhet vullnetarisht nga i pandehuri, pranimi i fajësisë 
mbështetet në faktet e çështjes që përmban aktakuza, në materialet e prezantuara nga 
prokuroria e shtetit, si dhe në provat tjera që gjenden në shkresat e lëndës si: Raporti i 
oficerit M. B. i datës 17.02.2015 me nr.2015-ED-079, vendimi mbi ndalimin e personit të 
arrestuar nga prokuroria, si dhe provat e tjera qe gjenden në lëndë, e që janë prova të 

mjaftueshme me të cilat vërtetohet se i akuzuari ka kryer veprën penale e cila i vihet në 
barrë.  

       
         Pas vlerësimit të të gjitha provave si dhe pas deklarimit të përfaqësuesit të akuzës 
si dhe vet të akuzuarit gjykata gjeti se ne veprimet e të akuzuarit formohen të gjitha 
elementet qenësore të veprës penale të pengimit të personit zyrtar gjatë kryerjes së 
detyrave zyrtare   nga neni 409 par.1 i KPRK-së, për çka gjykata i shqiptoj dënimin si në 
dispozitiv të këtij aktgjykimi.  
  

Gjatë matjes së dënimit gjykata kishte parasysh rrethanat lehtësuese dhe atë 
faktin se i akuzuari kishte sjellje të sinqerta gjatë  shqyrtimit fillestar,  pranimin e 
fajësisë, mbajtës i 12 anëtarëve të familjes, më parë i pa dënuar dhe ndaj tij nuk 
zhvillohet ndonjë procedurë tjetër penale, kështu që duke mos gjetur rrethana rënduese 
gjykata ka ardhur në përfundim se me dënim me burgim në kohëzgjatje prej 3 (tre) 

muajve, dënim i cili me pëlqimin e të akuzuarit i  zëvendësohet me dënim me gjobë në 
shumën prej 500 (pesëqind) euro, të cilin dënim është i obliguar që ta paguaj në afat 
prej 15 ditësh nga dita e plotfuqishmërisë së këtij aktgjykimi, me bindje se edhe me një 
dënim të këtillë do të arrihet efekti pozitiv i qëllimit të dënimit, në pajtim me nenin 73 të 
KPK-së, ashtu që i akuzuari në të ardhmen të mos kryen vepra të ngjashme penale si 
dhe çfarë do lloj tjetër të veprave penale. 
  

Vendimin mbi paushallin gjyqësor dhe shpenzimet e procedurës penale  gjykata 

e mbështeti në nenin 450 par.1 dhe 2 të KPPK-së.  
  

Me sa u tha me lart u vendos si në dispozitiv të këtij aktgjykimi e konform nenit 
365 të Kodit të Procedurës Penale të Kosovës. 
  

GJYKATA THEMEMLORE GJAKOVË-DEGA MALISHEVË 
P.nr.260/15 , me dt.14.09.2017 

Sekretarja juridike                                                                              G j y q t a r i  
Behije Karaçica                                                                               Lulzim Paçarizi  
  
 
 UDHËZIMI JURIDIK:  Kundër këtij aktgjykimi është e lejuar ankesa në afat 
prej  15  ditësh, nga dita e marrjes së të njëjtit, nëpërmes kësaj  gjykate, për Gjykatën e 
Apelit në Prishtinë. 
  
 


